
për evidence qendrore penale
Problemet kryesore të cilat i adreson Koncept Dokumenti për evidencën qendrore penale
Mbajtja efektive e evidencës penale është një shtyllë e rëndësishme e sistemeve të drejtësisë penale. Një nga objektivat kyç të drejtësisë penale është një ekzekutim efektiv i sanksioneve ligjore, me qëllimin e përgjithshëm, arritjen rehabilitimin e autorëve dhe një garanci për mos përsëritje të shkeljeve.

Kosova është një nga vendet e rralla (nëse jo i vetmi) që i japin kompetenca për mbajtjen e evidencës penale institucioneve të administratës gjyqësore. Edhe pse në kuadër të projektit NCCR (SQKEP) të financuar nga BE dhe në bashkëpunim me KGJK-në ka ndryshime në zhvillim e sipër, aktualisht është duke u punuar për regjistrimin e dënimeve të mëparshme në një regjistër të vetëm, mekanizmat e tanishëm për mbajtjen e evidencës penale kanë një bollëk të metash.

Këto të meta ua mundësojnë kriminelëve që t’i ikin drejtësisë, përmes pamundësisë së sistemit për të siguruar të dhëna të besueshme dhe të përshtatshme për historinë e tyre kriminale.

Fragmentimi i regjistrave të evidencës penale që shpie në certifikata të pabesueshme: Për shkak të mungesës një sistemi të vetëm, të unifikuar, elektronik ose të një baze të dhënash për mbajtjen e evidencave penale, secila gjykatë ka mbajtur evidenca të ndara, dhe shpesh vetëm në letër. Si pasojë këto evidenca të fragmentuara, duke ekzistuar në rajone të numërta dhe të mbajtura ndarazi nga njëra tjetra nuk komunikojnë me njëra-tjetrën apo me sistemin e centralizuar.

Të dhëna jo të plota dhe jo të besueshme gjinden në dënimet përfundimtare, gjatë gjithë punës në procesimin e dënimeve të prapambetura dhe futjen e të dhënave në bazën e të dhënave, ZQEP ka hasur në shumë sfida që rrjedhin nga mungesa e të dhënave apo të dhënave jo të plota që përmbajnë aktgjykimet dënuese.

Kapacitete të kufizuara të KGjK-së për të përmbushur detyrimet ligjore dhe menaxhuar mirëfilli: Zyra Qendrore e Evidencës Penale, duke qenë një njësi që është krijuar relativisht vonë në kuadër të Sekretariatit të KGjK-së, i cili përmban një numër shumë simbolik të të punësuarve, aktualisht është në pamundësi për të përballuar në mënyrë efikase ngarkesën  punës që përfshinë edhe menaxhimin e ZQEPK.
Dokumentet zyrtare që autorizojnë përgatitjen e Koncept Dokumentit

Hartimi i Koncept Dokumentit për evidencën qendrore penale bazohet ne Planin Vjetor të Punës së Qeverisë për vitin 2019. Më konkretisht, ky koncept dokument bën pjesë tek Prioriteti Strategjik i Qeverisë Nr. 1. Qeverisja e Mirë dhe Sundimi i Ligjit, Plani Zhvillimor  Strategjik i MD-së 2018-2021; objektiva 1.15; PKZMSA 2019, kapitulli 23 dhe 24; neni 83 dhe 84 i MSA. 
Objektivat që synohet të arrihen me këtë Koncept Dokument
Synimi i përgjithshëm i këtij koncept dokumenti është që të përmirësohet Sistemi Qendror i Evidencës Penale të Kosovës (SQEPK), e themeluar së fundmi me qëllim që t’i shërbeje objektives së përgjithshme të asistimit të institucioneve të Kosovës në forcimin e Sundimit të Ligjit duke e avancuar menaxhimin e evidencave penale.

Objektivi specifik:

1.
Regjistrim më të shpejtë të dënimeve në sistemin qendror, të unifikuar të evidencës penale;

2.
Të dhëna përfshirëse dhe të besueshme që mbahen në një sistem të vetëm të centralizuar;

3.
Mirëmbajtje më të sigurtë dhe më efikase të të dhënave në sistem;

4.
Qasje efikase e palëve të interesit në të dhënat që gjinden në sistem;

5.
Shpërndarje efikase e të dhënave – dosjet penale apo mungesën e tyre – për personat që i kërkojnë ato;

6.
Shlyerje në kohë, të automatizuar ose përndryshe efikase të evidencave penale nga organi administrues.
Qëllimi i konsultimit

Për ta rregulluar çështjen e lartcekur, konsultimet kanë filluar kohë më parë dhe si rezultat i këtyre konsultimeve, është arritur në përfundimin se nevojitet të plotësohet/ndryshohet ligji aktual. Përmes takimeve të ndryshme, janë mbajtur konsultime me ekspertë dhe njohës të kësaj fushe, përfaqësues të Prokurorisë, Gjyqësorit, Policisë, Departamentit për Bashkëpunim Juridik Ndërkombëtar e të tjerë. 
Faza e konsultimit me publikun bëhet përmes metodave të ndryshme, përfshirë Platformën Elektronike për konsultimet publike dhe takime direkte më palë të interesit, do të përfshijë të gjitha institucionet dhe kategoritë e shoqërise qoftë ata me ndikim ose interes të lartë apo ata të cilët mund të japin kontributin e tyre për shqyrtimin e opcioneve dhe avancimin e legjislacionit për të përmirësuar efikasitetin në rregullimin e mirëfilltë dhe zgjidhjen e lëndëve penale.
Kontribut të rëndësishëm mund të japin të gjitha kategoritë e shoqërisë, të gjitha institucionet e Republikës së Kosovës, organizatat e shoqërisë civile, organizatat ndërkombëtare në Kosovë dhe ekspertët e projekteve të ndryshme të asistencës teknike në institucionet e Republikës së Kosovës.  

Temat e konsultimit dhe shqyrtimi i opcioneve
Komentet dhe rekomandimet për Koncept Dokumentin për evidence qendrore penale mund të jepen për secilën çështje të përfshirë në Koncept Dokument përmes Platformës Elektronike për konsultimet publike në pjesën ku jepen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për t’u komentuar.  
	TEMAT E KONSULTIMIT DHE SHQYRTIMI I OPCIONEVE



	Temat e konsultimit
	Opsioni 1
	Opsioni 2
	Opsioni 3
	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion?

	Tema: 1
Menagjimi i  Sistemi Qendror të Evidencës Penale në Kosovë

	Ruajtja e status quo-së, do të vazhdohen me problemet e identifikuara


	Opsioni i dytë është ndryshimi i politikës aktuale pa ndryshime ligjore, përmes bazës ekzistuese nën ligjore. 

	Ky opsion shqyrton  mundësinë e ndryshimeve ligjore, nëpërmjet miratimit të një ligji të posaçëm që rregullon çështjen e evidencës penale në mënyrë të unifikuar.
	

	Tema: 2
Ndërlidhja me SMIL (Sistemi i Menagjimit Elektronik të Lëndëve)

	Ruajtja e status quo-së, do të vazhdohet me problemet e identifikuara


	Nuk e mundëson në mënyrë shprehimore ndërlidhjen me SMIL 
	Parasheh në mënyrë të qartë, të automatizuar dhe shprehimore ndërlidhjen me SMIL.
	

	Tema: 3
Rehabilitimin ligjor 
	Ruajtja e status quo-së, 


	Rregullon çështjen e rehabilimit siç e parasheh edhe legjislacioni aktual, përfshirë në Kodin Penal dhe të Kodit të Proceurës Penale
	Opsioni 3 e parasheh çështjen e rehabilitimit në mënyrë më të detajuar dhe konform standardeve ndërkombëtare.   
	

	Tema: 4
Llojet e dënimeve të përfshira në evidencë

	Ruajtja e status quo-së, do të vazhdohet me problemet e identifikuara.


	Rregullimi i tanishëm në evidence është në mënyrë të fragmentarizuar

	Opsioni 3 e parasheh çështjen e kategorive në evidence në mënyrë më të detajuar dhe konform standardeve ndërkombëtare.

	


Hapat që pasojnë procesi e konsultimit

Pas finalizimit të procesit të konsultimit publik të draft Koncept Dokumentit për Evidencë Qendrore Penale në Kosovë, planifikohet që kontributet e pranuara secila veq e veq të shqyrtohen në grupin punues.  Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Koncept Dokumentit, ku pastaj Ministria e Drejtësisë do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informatat e detajuara për ato, pjesmarrjen e publikut në proces të konsultimit dhe komentet e pranuara. Në raport gjithashtu do të jepen informatat për secilin koment që është marrë parasysh, sqarime dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të draft Koncept Dokumentit  për Evidencë Qendrore Penale. 
Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Draft Koncept Dokumentin për Evidencën Qendrore Penale përmes platformës ekektronike të konsultimeve publike është deri më 01.08.2019, në e-mail adresën: ruzhdi.osmani@rks-gov.net.

